
Wisconsin Shares tau txais ntau cov lus nug tuaj 

ntawm cov kws zov me nyuam thoob plaws lub 

xeev hais txog niam txiv tej ntaub ntawv, thiab seb 

cov kws zov me nyuam puas yuav muab cia tau 

los cia tsis tau ua lawv li ntiag tug. Hauv qab no 

yog ib cov ntsiab lus qhia txog tsab cai uas sawv 

daws kheev nug txog qhov no. 
 

Cov Kws Zov Me Nyuam Yuav: 

 Pab tau tus (cov) niam txiv los mus them lawv cov nqi zov me nyuam, tsuav lub 

hom phiaj yog qhia kom lawv paub siv txoj hauj lwm no lawv tus kheej. Nws yog 

cov niam txiv lub luag hauj lwm los mus tswj lawv cov nyiaj them nqi uas yog siv 

daim npav MyWIChildCare EBT. Yog hais tias muab kev pab rau tus (cov) niam 

txiv them rau ib qhov nqi, tus kws zov me nyuam yuav ntaus tsis tau tus (cov) niam 

txiv tus as-khauj naj npawb, tus PIN, los yog qhov nyiaj them. 

 Muab cov ntawv them nqi (billing statements) rau tus niam txiv xwv kom nws thiaj 

paub qhov nyiaj them tias yog npaum cas. 

 Muab cov hnub uas txog caij them nyiaj thiab them tuab npaum cas. 

 Muab ib lub computer, xov tooj, los yog lub cuab yeej point-of-sale (POS) rau cov 

niam txiv siv them nqi. 
 

Cov Kws Zov Me Nyuam Yuav Tau Tsis Txhob: 

 Khaws niam txiv daim (cov) npav MyWIChildCare EBT los yog tus (cov) as-khauj naj 

npawb cia tab txawm yog lawv hais kom tus kws zov me nyuam khaws cia. 

 Sau niam txiv daim (cov) as-khauj naj npawb thiab/los yog tus (cov) Personal 

Identification Number(s) (PINs) cia. 

 Hais kom tus niam txiv muab nws cov ntaub ntawv uas nkag tau mus siv them 

nyiaj rau koj, muab cov ntaub ntawv no sau cia, los yog paub txog. 

 Hais kom tus (cov) niam txiv xa lawv cov ntawv ceeb toom tuaj ntawm lub 

Department thiab/los yog tuaj ntawm qhov chaw khiav hauj lwm hauv zos rau koj.  

Cov ntaub ntawv no yeej tsis pub lwm tus paub. Tab sis, tus (cov) niam txiv yuav 

muab tau rau koj raws li lawv siab yeem. 

 Tau ib yam ntaub ntawv twg uas tau hais los saum no – xws li cov ntawv ceeb 

toom Client Authorization Notices los yog Parent Portal daim luam/daim ntxaij 

(prints/screenshots), thiab lwm yam. 
 

Yog ib tus kws zov me nyuam ua txhaum cov cai uas teev los saum no, ces yog nws ua 

rau txoj hauj lwm tsis muaj kev ruaj ntseg thiab ua txhaum txoj cai uas tsis pub lwm tus 

paub txog niam txiv cov nyiaj pab. Yuav tsum xa daim npav EBT twg los yog cov ntawv 

tso cai twg uas koj tau rov qab tam sid mus rau tus (cov) neeg uas koj zov nws tus me 

nyuam thiab muab tej lus uas tau los ntawm cov ntaub ntawv no rhuav tshem pov tseg 

kom tas. 

Kev Cob Qhia Ces Kaum 

Cov kev cob qhia tshiab los pab hliav koj 
cov kev txawj ua hauj lwm tshaj lij 

SFTA Cov Kev Cob Qhia 

http://supportingfamiliestogether.org/wp-
content/uploads/Annual-Training-
Calendar.pdf  

WECA Cov Kev Cob Qhia 

http://wisconsinearlychildhood.org/
training/  

The Registry Cov Kev Cob Qhia 

https://www.the-registry.org/myregistry/  

http://supportingfamiliestogether.org/wp-content/uploads/Annual-Training-Calendar.pdf
http://supportingfamiliestogether.org/wp-content/uploads/Annual-Training-Calendar.pdf
http://supportingfamiliestogether.org/wp-content/uploads/Annual-Training-Calendar.pdf
http://wisconsinearlychildhood.org/training/
http://wisconsinearlychildhood.org/training/
https://www.the-registry.org/myregistry/

Wisconsin Shares Cov Xov Tawm Tshiab Tseem Ceeb 

Qhia Txog Tus Kws Zov Me 

Nyuam rau Cov Niam Txiv 
 

Nws yog ib qho tseem ceeb heev uas cov niam txiv qhia lawv 
tus kws zov me nyuam kom yog rau tus neeg ua hauj lwm 
muab ntawv tso cai zov me nyuam xwv thiaj muab tso tau tsis 
yuam kev rau hauv txoj hauj lwm tshiab MyWIChildCare. Qhov 
nyiaj muab pab them tus nqi zov me nyuam uas muab tso rau 
hauv niam txiv daim npav MyWIChildCare EBT tsuas yog them 
rau tus kws zov me nyuam uas muaj npe teev rau ntawm daim 
ntawv tso cai nkaus xwb. 
 

Nws yog ib qho yuav pab tau zoo heev rau koj cov tsev neeg 
uas rau npe tshiab yog muab cov lus los yog ntaub ntawv 
tseem ceeb no rau lawv hauv ib qhov chaw. Ib lub zoo tswv yim 
kuj yog muab ib “daim ntawv” (note card) uas teev tas nrho koj 
qhov kev zov me nyuam tej ntaub ntawv tseem ceeb. Cov niam 
txiv yuav tsum paub lub npe thiab chaw nyob thiab lwm yam 
ntawm lawv tus kws zov me nyuam kom zoo raws li teev rau 
hauv qab no xwv lawv thiaj tau txais daim ntawv tso cai tsis 
yuam kev: 
 

 Qhov kev zov me nyuam lub npe 

 Qhov chaw nyob 

 Tus kws zov me nyuam tus naj npawb thiab qhov chaw zov 

me nyuam 

 Tus kws zov me nyuam tus xov tooj 

 Qhov kev zov me nyuam tus FIS ID 

 Tus nqi uas koj tsub kom them, yog hais tias nws tsis yog 

tus nqi uas muab xa mus rau lub chaw khiav hauj lwm 
hauv zos. 

Cov Kws Zov Me Nyuam Cov Nqi 
 

EBT CSAW txoj kev ua hauj lwm tshiab hais kom cov kws zov 
me nyuam uas muaj ntawv tso cai yuav tsum xa lawv 
cov nqi them puv sij hawm (full time) thiab ib nrab sij 
hawm (part-time) mus rau lub chaw khiav hauj lwm zov 
me nyuam hauv zos. Qhov no yeej tsis txawv yav dhau 
los, tab sis muaj ntau cov kev zov me nyuam muaj qhov muab 
tus nqi (price) txo los yog muab nyiaj pab (scholarships) rau cov 
neeg ua hauj lwm los yog cov tsev neeg uas muaj feem tau 
txais qhov no. Nws yog ib qho tseem ceeb uas yuav tau qhia 
rau koj cov tsev neeg yog hais tias tus nqi uas lawv npaj siab 
them txawv tus nqi them puv sij hawm (full time) los yog ib nrab 
sij hawm (part-time) uas tau muab xa rau lub chaw khiav hauj 
lwm hauv zos. Yog hais tias muab qhov no qhia rau cov tsev 
neeg, ces lawv yuav qhia tau qhov no mus rau lawv tus neeg 
ua hauj lwm muab ntawv tso cai zov me nyuam. Cov tsev neeg 
uas koom rau hauv qhov kev zov me nyuam feem ntau yeej tsis 
paub txog tus kws zov me nyuam cov nqi uas koj xa mus rau 
lub chaw khiav hauj lwm hauv zos. Qhov no yuav pab tiv thaiv 

Cov Kws Zov Me Nyuam Qhov Portal 

Cov Kws Zov Me Nyuam Qhov Portal muaj rau lawv siv los 
muab tau tej ntaub ntawv tseem ceeb hais txog cov tsev neeg 
uas rau npe rau hauv lawv qhov kev zov me nyuam thiab tau 
txais cov nyiaj pab them nqi zov me nyuam.  Muaj ib cov kev 
pauv sai los no rau ntawm Cov Kws Zov Me Nyuam Qhov 
Portal yuav muab siv tau ua ib qhov chaw muab kev pab rau lub 
sij hawm muaj kev hloov mus rau qhov tshiab no.  Lub 
Department of Children and Families txhawb kom koj nkag tau 
mus rau hauv qhov Provider Portal no thiab nrhiav kom paub 
siv yam cuab yeej tshiab uas muaj rau koj. 
 

Yog yuav mus rau hauv Cov Kws Zov Me Nyuam Qhov Portal, 
thov mus saib https://mywichildcareproviders.wisconsin.gov/  
 

Qhov nkag mus rau hauv qhov no yog siv tib tus User ID thiab 
password uas koj siv rau CCPI, thiab nrhiav raws koj Tus Kws 
Zov Me Nyuam Tus Naj Npawb (Provider Number). 
 

Yog xav tau kev pab kom nkag tau mus rau hauv qhov no, thov 
mus saib https://www.dwd.state.wi.us/AccountManagement/
Default.aspx   
 

Yog xav tau kev pab kom nkag tau mus rau hauv qhov no, thov 
mus saib https://dcf.wisconsin.gov/childcare/provider-portal/
ccpp-access  
 

Koj yuav muaj cuab kav mus muab tau thiab pom ntau yam 
ntaub ntawv hais txog koj qhov kev zov me nyuam.  Ntawm no 
tsuas yog ob peb yam uas koj yuav mus saib tau: 
 

 Cov hnub pib thiab hnub xaus ntawm cov ntawv tso cai tam 
sim no 

 Cov nqi zov me nyuam tam sim no raws li tau muab qhia 
mus rau lub chaw khiav hauj lwm hauv zos 

 YoungStar cov kev hloov kho (adjustments) 

 Registry cov ntaub ntawv (Registry details) 

 Cov cai muaj txhij txhua (regulation details) 

 Cov ntaub ntawv uas tau muab xa tuaj rau koj 

kom txhob them nyiaj tshaj rau koj thiab tiv thaiv tsev neeg kom 
txhob ntsib qhov teeb meem them nyiaj tshaj. 
 

Yog koj muaj lus nug txog cov nqi uas koj muab xa mus lawm 
ntawd, los yog koj xav xyuas kom paub tseeb koj cov nqi tam 
sim no, thov hu rau lub chaw khiav hauj lwm zov me nyuam 
hauv zos, los yog mus saib Kws Zov Me Nyuam Qhov Portal 
ntawm https://mywichildcareproviders.wisconsin.gov/ mus saib 
koj cov nqi uas koj tau muab xa mus lawm ntawd.  

Txoj Kev Chaw Nyob, Nroog, Xeev Zip Code 

Xov Tooj 

Tus Kws Zov Me Nyuam tus naj npawb thiab qhov chaw  

zov me nyuam ________________________________________________ 

Qhov kev zov me nyuam tus FIS ID ________________________________ 

Tus nqi them tauj hnub/lis piam/hli _______________________________ 

Tus nqi no yog them rau zov me nyuam puv sij hawm (full time) los yog  

ib nrab sij hawm (part-time)? ___________________________________ 

Qhov Kev Zov Me Nyuam Lub Npe 

https://mywichildcareproviders.wisconsin.gov/
https://www.dwd.state.wi.us/AccountManagement/Default.aspx
https://www.dwd.state.wi.us/AccountManagement/Default.aspx
https://dcf.wisconsin.gov/childcare/provider-portal/ccpp-access
https://dcf.wisconsin.gov/childcare/provider-portal/ccpp-access
https://mywichildcareproviders.wisconsin.gov/

Kev dag txhaum txoj cai yog dab tsi?  

Txoj kev yuam cov cai tswj ntawm qhov kev pab cuam los yog 
siv peev nyiaj mus ua lwm yam uas tsis yog them rau tus nqi 

zov me nyuam yog dag txhaum txoj cai.  

https://dcf.wisconsin.gov/progintegrity/fraud 

Lub Department tau muab lub zog rau cov niam txiv kom lawv 
muaj cuab kav muab nyiaj them tus nqi zov me nyuam uas yog 
siv lawv daim npav MyWIChildCare EB, uas muab lub luag hauj 
lwm rau lawv tswj lawv tus kheej cov nyiaj uas muab pab lawv 
them nqi zov me nyuam. Txoj hauv kev tshiab no pub rau cov 
kws zov me nyuam los siv tib txoj kev ua ntawv rau cov tsev 
neeg uas tau nyiaj pab thiab cov uas lawv them lawv tus kheej 
kom them nyiaj rau lawv, txawm yuav yog them txhua lis piam, 
ob lis piam them ib zaug, los yog them txhua hli. Cov kev zov me 
nyuam yuav tsum teeb kom tau lawv tus nqi rau tas nrho cov 
tsev neeg thiab qhia rau cov niam txiv paub tus nqi tas rho. 
 

Tus txheej txheem ua hauj lwm tau zoo yog thaum cov kws zov 
me nyuam thiab cov niam txiv pom zoo rau cov lus uas sawv 
daws tau npaj tseg (zoo tshaj yog muaj ntawv sau cia) uas yog 
hais txog tus nqi them, qhia kom meej seb yog zov thaum twg, 
tus nqi them tas nrho yog npaum cas, thiab thaum twg yog 
thaum yuav tau them. Nws yog ib txoj kev coj ua lag luam zoo 
uas yog muab ib daim ntawv sau kom them nyiaj (invoice) los 
yog ib daim ntawv muaj cov lus kom 
them nyiaj txhua hli rau cov niam txiv. 
 

Cov Teeb Meem Uas Cuam 
Tshuam rau Daim Ntawv Tso 

Cai Zov Me Nyuam 

Txoj kev muab ntawv tso cai tshiab 
muab cov ntaub ntawv los tso ua ke kom 
thiaj paub txiav txim txog qhov kev xav 
tau neeg zov me nyuam raws lis piam 
(weekly average), ces muab xam mus 
rau qhov xav tau kev pab zov txhua hli 
thiab qhov nyiaj pab them tus nqi zov. 
Tab sis li cas los, niam txiv qhov nyiaj 
pab lawv them tus nqi txhua hli kuj tseem 
yuav txawv txav raws li ntau yam nram qab no, uas muaj xws li: 
 

 Thaum lub 11 Hlis (November) – lub 3 Hlis (March), yuav 

tau muab cov xuaj moos ntxiv vim tsam muaj tsev kawm 
ntawv kaw uas tsis tau npaj txog. 

 Cov kev muaj pauv rau tsev neeg pab pawg tau txais kev 

pab los yog tsev neeg cov nyiaj tau los 

 Cov me nyuam hnub nyoog kawm ntawv kheev muaj ib qho 

kev pauv rau qhov kev xav tau thaum lub caij sov tsis muaj 
kawm ntawv, thaum lawv rov qab mus kawm ntawv lub caij 
nplooj ntoos zeeg, thiab thaum tsev kawm ntawv muaj cov 
hnub so (breaks) rau lub caij nplooj ntoos hlav, lub caij 
nplooj ntoos zeeg thiab lub caij muaj caiv (holiday season) 

 Tus me nyuam lub hnub nyoog kuj yuav tshem tus me 

nyuam mus rau pab pawg hnub nyoog tom ntej uas tus nqi 
zov me nyuam yuav txawv dua li pab pawg hnub nyoog 
dhau los 

 Tus kws zov me nyuam cov nqi pauv 

Cov Kws Zov Me Nyuam Yuav Pab Tau Cov Niam 

Txiv Li Cas? 

Yog cov niam txiv muaj lus nug txog cov nyiaj uas muab pab lawv 
them nqi zov me nyuam, cov kws zov me nyuam yuav tau qhia 
kom lawv hu mus rau lub chaw khiav hauj lwm zov me nyuam 
hauv zos. 
 

Cov niam txiv muaj lub luag hauj lwm los xyuas txog lawv txoj kev 
siv nyiaj them nqi zov me nyuam. Yog lawv xav tau kev pab txog 
qhov no, lawv hu tau rau lub tsev kawm ntawv qib siab University 
of Wisconsin Extension qhov chaw ua hauj lwm hauv zos hais 
txog cov kev pab kom paub txog txoj kev siv nyiaj:  
http://www.uwex.edu/  
 

Yog cov niam txiv thiab cov kws zov me nyuam xav ua hauj lwm 
ua ke los mus tawm tswv yim txog txoj kev paub siv nyiaj them 
nqi, lawv kuj ua tau, tab sis lub Department tsis tau hais kom cov 
kws zov me nyuam los muab qhov kev pab no. 
 

Lub Department muaj MyWIChildCare 
cov videos muab kev cob qhia nyob 
hauv lawv lub website rau cov niam txiv 
thiab cov kws zov me nyuam. Nias rau 
ntawm nqe lus Training Videos ntawm 
cov txuas (links) hauv qab no mus saib 
cov videos. 
 

Cov Niam Txiv (Parents) –   
https://dcf.wisconsin.gov/mywichildcare/
parents  
 

Cov Kws Zov Me Nyuam (Providers) –  
https://dcf.wisconsin.gov/mywichildcare/
providers  
 

Yog cov niam txiv muaj lus nug txog 
lawv daim npav MyWIChildCare EBT, lawv hu tau rau FIS 
customer service ntawm 1-877-201-7601, los yog mus saib 
ebtedge.com mus xyuas lawv qhov MyWIChildCare tus as-khauj 
thiab cov ntaub ntawv them nyiaj. 
 

Cov niam txiv uas koom rau hauv Wisconsin Shares Qhov Kev 
Pab Cuam Them Nqi Zov Me Nyuam muaj qee cov cai thiab luag 
hauj lwm. Thov qhia rau cov niam txiv kom mus nyeem cov 
ntawv hais txog qhov no ntxiv nyob rau ntawm phab ntawv 
web page uas muaj hais txog Cov Cai thiab Cov Luag Hauj 
Lwm.  
https://dcf.wisconsin.gov/wishares/parents/rights  

MyWIChildCare: Txoj  Kev Them Nqi Zov Me Nyuam Tshiab tuaj 

ntawm Wisconsin Shares 

https://dcf.wisconsin.gov/progintegrity/fraud
http://www.uwex.edu/
https://dcf.wisconsin.gov/mywichildcare/parents
https://dcf.wisconsin.gov/mywichildcare/parents
https://dcf.wisconsin.gov/mywichildcare/providers
https://dcf.wisconsin.gov/mywichildcare/providers
https://dcf.wisconsin.gov/wishares/parents/rights

MyWIChildCare Cov Lus Qhia thiab 
Muab Tswv Yim Ua Ntawv Them Nqi 
Zov Me Nyuam 
 

Qhov yuav them tus nqi zov 

me nyuam npaum cas thiab 

them tuab npaum cas ntawd 

yuav tsum yog txiav txim los 

ntawm txoj kev sib cev lus 

mus los ntawm tus kws zov 

me nyuam thiab tus neeg 

uas coj me nyuam tuaj rau 

zov. Qhov yuav them tuab 

npaum cas no yog them txij 

ntawm ib hnub ib zaug, ib lis 

piam ib zaug, ob lis piam ib 

zaug, los yog ib hlis ib zaug, 

thiab lwm yam. Tab sis li cas 

los, cov kws zov me nyuam 

yuav hais tsis tau kom cov 

niam txiv uas tau nyiaj pab 

los ntawm Wisconsin Shares 

them txawv dua cov niam txiv 

uas lawv them lawv tus 

kheej. Yog li, yog hais tias 

cov niam txiv uas lawv them 

lawv tus kheej them tus nqi 

txhua lis piam rau ntawm qhov zov tus me nyuam lub lis piam 

ntawd, ces cov niam txiv uas siv cov nyiaj pab los ntawm 

Wisconsin Shares yuav tsum them ib yam li ntawd thiab. Yog koj 

cia cov niam txiv uas lawv them lawv tus kheej los xaiv thaum 

twg yog thaum lawv them (ib lis piam ib zaug, ob lis piam ib 

zaug, txhua hli, thiab lwm yam) ces koj yuav tau muab ib yam li 

qhov txiav txim siab no rau cov niam txiv uas siv Wisconsin 

Shares them thiab. Lub Department pom zoo kom sau tej no rau 

hauv koj daim Ntawv Cog Lus thiab/los yog Ntawv Pom Zoo 

ntawm Niam Txiv-Tus Kws Zov Me Nyuam (yog koj muaj ib 

daim). 
 

Txawm yuav pub ua ntawv kom them tus nqi txhua hli los, thov 

faj seeb ua ntej tias qhov kom them txhua hli li no yuav ua 

tau rau them nyiaj tshaj vim cov ntawv tso cai yuav muab tau 

tsis raug raws li qhov muaj tseeb thiab/los yog muaj kev pauv 

nyob hauv niam txiv txoj kev koom rau qhov no. Ib qho ntxiv, 

qhov them txhua hli yuav tsim muaj ib lub nra hnyav rau ntau 

tsev neeg; yog li, peb xav txhawb kom koj tham txog ib qhov 

kem nyiaj seb yuav kom them tuab npaum cas raws li tus niam 

txiv nyiam. 

Lub Department pom zoo kom 

muaj tus Kws Zov Me Nyuam - 

Niam Txiv ib Daim Ntawv Cog 

Lus/Ntawv Pom Zoo (Provider-

Parent Contract/Agreement) 

Cov Chav Kawm Inclusion Tas 

Sai Tau Ntawv Pov Thawj 
Cov Chav Kawm Inclusion Tas Sai Tau Ntawv Pov 

Thawj muaj rau 

ntawm cov hnub 

Saturdays hauv 

Milwaukee. Chav 

kawm tom ntej no 

yog ECE: Behavior 

and Emotional 

Challenges 9/16, 

9/23, 9/30, 10/7, 

10/14, 10/21 los ntawm qhov Special Needs Support 

Program koom ua ke nrog Northeastern Wisconsin 

Technical College. 

 

Yog xav paub ntxiv, hu rau Ann Farah ntawm 414-289-

6977. Yog xav paub txog T.E.A.C.H. cov nyiaj pab 

them nqi kawm, hu rau 1-800-783-9322.  

http://wisconsinearlychildhood.org/programs/teach/  

MECA Corner 

Milwaukee qhov Xa Cov Ntawv 
Teev Npe Zov thiab Xa Online 
Hnub Kawg Tsis Pub Dhau yog 

lub 6 Hlis (June) tim 30, 2017 

Thaum Milwaukee hloov mus rau MyWIChildCare txij 

lub 4 Hlis (April) tim 2, 2017, Milwaukee Early Care 

Administration (MECA) yuav tsis txais cov Foos Teev 

Npe Zov los yog txais online tom qab hnub Friday, lub 

6 Hlis (June) tim 30, 2017 mus ntxiv lawm. Tsab cia 

hais tias lub chaw khiav hauj lwm hauv zos yuav tsis 

lees lis cov ntawv teev npe zov uas muab xa mus kom 

them nyiaj rau ib lub caij uas ntau tshaj 90 hnub yav 

dhau los. Thov nco tias tsab cai no yog hais raws li 

hnub ua daim ntawv rau ntawm Daim Ntawv Teev 

Npe Zov (Attendance) Report. 

 

Yog xav paub ntxiv txog kev them nyiaj rau cov kws 

zov me nyuam hauv Milwaukee, thov tuaj mus saib 

peb ntawm 1220 W. Vliet Street, Milwaukee, WI 

53205, los yog hu rau peb ntawm 414-289-6842. 

Rau npe rau ntawm peb daim ntawv teev npe hauv email 
kom tau txais cov xov tawm tshiab hais txog YoungStar, 

Wisconsin Shares, thiab MyWIChildCare! Rau npe  
rau ntawm no:  

http://dcf.wisconsin.gov/childcare/email-signup 

http://wisconsinearlychildhood.org/programs/teach/
http://dcf.wisconsin.gov/childcare/email-signup

Pab Txhawb Cov Tsev 
Neeg Tsis Muaj Tsev Nyob 
— TSHIAB YoungStar  
Web Page  

Raws li lub koom haum National Association for the 

Education of Homeless Children and Youth, muaj tshaj 50% 

ntawm cov me nyuam uas nyob hauv cov tsev nkaum rau 

cov tsis muaj tsev nyob uas tsoom fwv them nyiaj yog cov 

muaj hnub nyoog qis dua 6 xyoos, uas 10% ntawm cov me 

nyuam no muaj hnub nyoog qis dua 1 xyoos. Qhov teeb 

meem uas muaj rau cov me nyuam tsis muaj tsev nyob no 

yog ib qho yuav nyob tau nrog lawv must as lub neej tsis hais 

lawv txoj kev xav, kev nyuaj siab mob hlwb, thiab lub cev kev 

noj qab nyob zoo. Tej zaum koj yeej tau ua hauj lwm nrog ib 

tsev neeg uas tsis muaj tsev nyob los yog ze qhov tsis muaj 

lub chaw nyob los lawm. 

 

Thaum lub 4 Hlis (April) tim 1, 2017, DCF tau nthuav tawm ib 

lub web page tshiab, http://dcf.wisconsin.gov/youngstar/

providers/homelessness, los muab kev pab rau koj pab 

txhawb cov tsev neeg uas tsis muaj tsev nyob.  

 

Lub Department of Children and Families tau nrhiav ntau txoj 

kev los pab koj kom tau pab koj cov tsev neeg. YoungStar 

Support for Families Experiencing Homelessness web page 

muab txoj kev txuas tau mus saib cov chaw uas muaj kev 

pab, muaj kev pab nrhiav hauj lwm, kev kho mob, thiab muaj 

cov ntaub ntawv uas muab luam tau tawm los rau cov kws 

zov me nyuam. Vim Milwaukee County muaj cov uas tsis 

muaj tsev nyob coob tshaj plaws hauv lub xeev, nws muaj 

cov chaw uas muaj kev pab rau cheeb tsam no. Lub 

Department of Children and Families ua hauj lwm koom tes 

nrog lwm cov departments thiab muab tswv yim 

pab rau cov kws zov me nyuam nyob thoob 

plaws lub xeev los tsim thiab nrhiav cov chaw 

muaj kev pab rau koj siv.  

 

Yog koj muaj lus nug los yog paub txog lwm cov 

chaw muaj kev pab uas koj xav tias yuav pab 

tau cov kws zov me nyuam, thov hu rau 

Department of Children and Families ntawm  

yshomelessness@wisconsin.gov. 

Mus saib tas nrho cov chaw muaj kev pab 

tshiab hais txog cov tsis muaj tsev nyob uas 

muaj nyob rau ntawm DCF lub website.  

http://dcf.wisconsin.gov/youngstar/providers/homelessness 

Peb tseem teev cov chaw muaj kev pab rau cov 

neeg nyob hauv Milwaukee County nkaus xwb. 

10 Cov Kauj Ruam los Pab Kev 

Pub Niam Mis hauv Chaw Zov Me 

Nyuam 

Cov kws zov me nyuam muaj ib lub luag dej num tseem 

ceeb hauv txoj kev pab cov tsev neeg hloov rov qab mus 

kawm ntawv los yog mus ua hauj lwm tom qab tau tus mos 

liab uas tsis yog ib qho yooj yim rau lawv. 10 Cov Kauj 

Ruam los Pab Kev Pub Niam Mis hauv Chaw Zov Me 

Nyuam yog ib qho kev cob qhia online uas muaj tas nrho 7 

ntu, tsis tau them nyiaj uas hais txog kev tsim kom muaj ib 

qhov chaw zoo rau pub niam mis rau me nyuam, muaj hais 

txog kev hloov kho cov cai, Wisconsin Child Care Cov Cai 

Tswj, thiab ntau yam ntxiv. Cov kev zov me nyuam uas tsim 

nyog tau txais qhov kev pab tsis tau them nyiaj no yuav raug 

lees paub tias yog Chaw Zoo Pub Niam Mis Rau Me Nyuam. 
 

Thov mus saib Wood County Breastfeeding Coalition qhov 

web page, http://www.woodcountybreastfeeding.org/

breastfeedingfriendlychildcarecenters.aspx , fkom paub ntxiv 

txog qhov kev cob qhia thiab xyuas seb koj puas muaj feem 

tau txais qhov kev pab uas tsis tau them nyiaj.  

http://dcf.wisconsin.gov/youngstar/providers/homelessness
http://dcf.wisconsin.gov/youngstar/providers/homelessness
http://dcf.wisconsin.gov/youngstar/providers/homelessness
http://dcf.wisconsin.gov/youngstar/providers/homelessness
mailto:yshomelessness@wisconsin.gov
http://dcf.wisconsin.gov/youngstar/providers/homelessness
http://www.woodcountybreastfeeding.org/breastfeedingfriendlychildcarecenters.aspx
http://www.woodcountybreastfeeding.org/breastfeedingfriendlychildcarecenters.aspx

Cov kev zov me nyuam uas koom rau hauv YoungStar tam sim 
no yuav raug ntaus nqi (rated) txhua txhia ob xyoos twg ib zaug. 
Qhov no yuav muab sij hawm rau sawv daws los mus ua kom 
tau lawv txoj hauj lwm zoo tshaj thaum tsis raug ntaus nqi. Nws 
pub rau YoungStar cov kev ntaus nqi kom zoo xws li cov sij 
hawm ntaus nqi raws cai ntau dua qub. 
 
Peb txhawb kom cov kev zov me nyuam los mus txais kev tuaj 
pab cob qhia ntawm chaw txhua xyoo kom lawv ua tau hauj lwm 
zoo tshaj qub mus ntxiv. Los txog rau tam sim no, muaj li ntawm 
72% ntawm cov kev zov me nyuam uas yuav tau ua kom tiav 
lawv qhov kev ntaus nqi hauv xyoo 2017 tau thov koom rau hauv 
qhov tuaj pab muab tswv yim ntawm chaw no. Nco ntsoov xyuas 
kom koj xaiv los txais cov kev pab no thiab! 

Siv YoungStar Qhov Kev Pab 

Tswv Yim Txhua Xyoo 

Xov Xwm tuaj ntawm WECA 
Muab Tswv Yim Pab Dawb Rau Kev Txhim Kho 

Hauj Lwm Tshaj Lij 

Koj puas paub tias WECA cov kws pab tswv yim yuav pab tau koj 
nrhiav kom paub koj cov hom phiaj thiab yam uas koj lub siab xav 
tau? Txawm tam sim no yuav muaj neeg coob nyob tos npe rau 
T.E.A.C.H. cov nyiaj pab kawm ntawv los, cov kws pab tswv yim no 
yuav txuas tau koj mus rau ntau cov kev cob qhia thiab kev kawm 
ntxiv, thiab teb koj cov lus nug ntsig txog qhov nyob tos npe no, koj 
aim ntawv ua thov rau T.E.A.C.H., thiab tsoom fwv peev nyiaj pab 
kawm ntawv. 
Cov Kws Pab Tswv Yim Txhim Kho Hauj Lwm Tshaj Lij no tseem 
pab koj kom mus nrhiav paub seb: 

 Koj cov hom phiaj mus sij hawm luv thiab sij hawm ntev rau txoj 

kev kawm yog dab tsi 

 Koj txoj hauj lwm thiab cov kev cob qhia uas koj tau kawm thiab 

paub yav dhau los yuav muaj feem tau txais college credits li 
cas 

 Yuav mus nrhiav tau cov kev cob qhia uas tsis tau them nyiaj 

los yog tus nqi tsawg li cas 
 
Yog xav paub ntxiv, hu rau 608-240-9880 xaiv qhov 3, los yog sau 
email professionaldevelopment@wisconsinearlychildhood.org  
 
Xov Tawm Tshiab hais txog T.E.A.C.H. thiab REWARD Cov Npe 
Nyob Tos 

Muaj nej coob tus yeej paub tias cov kev pab cuam T.E.A.C.H. thiab 
REWARD muaj cov neeg nyob tos npe coob heev.  Nyob hauv ob 
qhov kev pab cuam no, muaj cov neeg ua ntawv thov kev pab ntau 
tshaj peev nyiaj muaj pab rau xyoo no lawm. 
 
Tab sis li cas los, T.E.A.C.H. thiab REWARD kuj tau nyiaj nyob hauv 
lub xeev peev nyiaj siv uas npaj rau xyoo 2017-2019. Qhov no yuav 
pab tau cov nyiaj pab rau kev kawm ntawv thiab cov nyiaj pub rau 
yav tom ntej. Nyob rau tib lub sij hawm no, ntawm no ib cov lus 
tseem ceeb rau kev nrhiav txoj hauv kev daws qhov muaj tsis txaus 
rau fab nyiaj txiag tam si no: 

 Yuav tsis muab nyiaj tshiab pab rau kev kawm ntawv los yog 

rov muab pab dua rau cov semesters uas tseem tshuav nyob 
hauv lub caij nplooj ntoos hlav los yog caij sov 2017. 

 Tseem tab tom muab peev nyiaj muab pab kawm ntawv rau lub 

caij nplooj ntoos zeeg 2017 los txheeb xyuas, thiab yuav qhia 
rau sawv daws paub thaum pib lub caij ntuj sov no. 

 
Txawm tseem muaj cov nyob tos npe los, peb kuj tseem txhawb kom 
sawv daws ua ntawv thov. Tom qab pib muab nyiaj pab rau cov 
nyob tos npe no lawm, koj thiaj muaj ib qho chaw nyob ntawm txoj 
kab los mus tau txais qhov kev pab. 
 
Yog xav paub ntxiv, hu xov tooj los yog sau email T.E.A.C.H: 608-
240-9880 xaiv qhov 3 thiab/los yog sau email 
teach@wisconsinearlychildhood.org.  
T.E.A.C.H. thiab REWARD muab cov xov tawm tshiab tso rau 
ntawm WECA lub website ib yam thiab – 
wisconsinearlychildhood.org 

Wisconsin UNITES Cov Ntus Cob Qhia Online Tshiab 

Wisconsin UNITES: Understanding the Need for Inclusive 
Training and Educational Support yog ib qho kev cob qhia muaj 
txog tsib ntu los muab lus qhia, muab kev txhawb, thiab muab 
kev pab rau cov kws zov me nyuam thaum lawv nrhiav cov kev 
coj ua uas xam tas nrho sawv daws los rau hauv lawv qhov kev 
zov me nyuam. Cov ntus cob qhia no tau tsim los muaj ntau cov 
lus nug, xws li “Vim Li Cas Thiaj Xam Tas Nrho Sawv 
Daws?” (Why Inclusion) thiab “Dab tsi uas peb ua tau los mus 
txhawb rau qhov xam tas nrho sawv daws?” (What can we do to 
support inclusion) no. Peb cov lus teb rau cov lus nug no yog 
qhov muab tso rau hauv cov ntus kev cob qhia no: 
 

 Ntus (Module) 1: Lub Hauv Paus Cag ntawm Qhov Kev 

Xam Tas Nrho Sawv Daws 

 Ntus (Module) 2: Kev Siv Qhov Uas PEB Paub 

 Ntus (Module) 3: Txhawb Qhov Kev Xam Tas Nrho Sawv 

Daws hauv Koj Qhov Qhov Kev Zov Me Nyuam: Cov Tswj 
Hwm 

 Ntus (Module 4): Txhawb Qhov Kev Xam Tas Nrho Sawv 

Daws hauv Koj Qhov Qhov Kev Zov Me Nyuam: Cov Neeg 
Ua Hauj Lwm 

 Ntus (Module) 5: Qhov no yog Ib Qho Kev Zov Me Nyuam 

Muab Kev Xam Tas Nrho Sawv Daws Ua Tau Zoo Heev 
 

Peb zoo siab heev los mus pib siv cov ntus cob qhia muaj txhij 
txhua no rau hauv feem hais txog YoungStar ntawm DCF lub 
website. Koj yuav mus nrhiav tau ntus xub thawj uas muab tsos 
rau hauv qhov kev cob qhia YoungStar Early Childhood 
Inclusion qhov web page  (https://dcf.wisconsin.gov/youngstar/

eci/trainings).  Peb yuav muab cov hnub uas yuav siv rau txhua 
ntu mus tom ntej no tso rau ntawm lub. Peb vam hais tias koj 
yuav siv sij hawm los mus xyuas kom paub txog Wisconsin 
UNITES cov ntus cob qhia tshiab thiab lwm yam uas muaj nyob 
hauv txhua txhia ntus. 
 

Qhov kev cob qhia tsiab no yog tsim los ntawm DCF raws li ib 
feem ntawm peev nyiaj Race to the Top – Early Learning 
Challenge Grant. 

mailto:professionaldevelopment@wisconsinearlychildhood.org
mailto:teach@wisconsinearlychildhood.org
http://wisconsinearlychildhood.org
https://dcf.wisconsin.gov/youngstar/eci/trainings
https://dcf.wisconsin.gov/youngstar/eci/trainings

Wisconsin Parent Cafés Nqes Tes Ua Hauj Lwm 

“Muaj ib leej txiv tuaj koom Parent Café thawj zaug 
raws li qhov nws poj niam kom nws tuaj; nws xav tias 
qhov no tsuas yog rau cov poj niam xwb. Ces nws tau 
npaj tias nws txhob, tab sis thaum muaj ib cov lus nug 
nyob rau ntawm lub rooj sib tham pib ua rau raug 
sawv siab, nws tau pib tham thiab qhia rau sawv 
daws txog ntau yam uas nws tau ntsib thiab tau pom 
los. Cov lus nug nyob ntawm lub rooj sib tham thiab 
kev qhia lub siab dawb paug ntawm lwm cov neeg 
tuaj koom ua rau nws txaus siab heev, thiab ua rau 
nws paub tias tej teem meem uas nws muaj nyob 
hauv nws tus kheej tsev neeg yeej zoo ib yam li lwm 
cov tsev neeg tej teeb meem. Nws mloog twj ywm 
thiab tham txog tej teeb meem hauv lub neej thawj 
zaug yam tsis muaj kev txiav txim los ntawm lwm cov. 
Nws txaus siab heev txog tej no uas nws tau caw kom ob tus 
ntawm nws cov kwv/tij tuaj mus koom rau lwm zaus. Nws txiv 
thiab nws cov kwv/tij tam sim no yuav mus rau qhov Parent 
Hosts lwm zaus uas sawv daws sib ntsib.” - Brown County 
Parent Café Pab Neeg 
 
Lub koom haum Supporting Families Together Association 
(SFTA), nrog tus tswv cuab ntawm Child Care Resource & 
Referral cov chaw khiav hauj lwm thiab Family Resource 
Centers, kuj nqes tes siv qhov Parent Cafés nyob thoob 
Wisconsin uas muaj nyiaj pab tuaj ntawm peev nyiaj Race to the 
Top – Early Learning Challenge Grant hauv Wisconsin 
Department of Children and Families (DCF). 
 

Parent Cafés yog Dab Tsi? 

Parent Cafés yog coj cov niam txiv kev los mus paub txog Cov 
Kev Pov Thaiv Txoj Kev Ruaj Khov Ntawm Tsev Neeg 
(Strengthening Families™ Protective Factors) los ntawm kev sib 
kawm sib qhia thiab paub txog tus kheej nyob hauv tej pab pawg 
muaj neeg tsawg tuaj sib ntsib sib tham. Cov niam txiv yuav 
kawm kom paub zoo txog lawv lub neej tej kev sib fim nrog lwm 
tus thiab kev xav tswm yim thiab kawm kom paub seb yuav tiv 
thaiv li cas thaum muaj teeb meem thiab tau cov kev txawj coj 
rau yus tus kheej. 
 

Kev nthuav dav 

Hauv xyoo 2015, SFTA tau ua tus tswv txais tos qhov kev cob 
qhia Be Strong Families Parent Café Training Institute, thiab 
muaj cov neeg ua hauj lwm tuaj ntawm 11 pab pawg tuaj koom 
kom paub seb yuav pib qhov Parent Cafés no li cas rau hauv 
lawv lub zej zos. Vim qhov ua tau zoo thaum xub thawj li no, 
SFTA tau koom nrog DCF thiab University of Wisconsin Helen 
Bader School of Social Welfare los mus ua tus tswv txais tos 
qhov kev cob qhia zaum ob rau thaum lub 10 Hlis (October) 
ntawm xyoo 2016. Muaj 24 lub chaw khiav hauj lwm tuaj koom, 
thiab tau coj ntau yam tswv yim mus siv ua lawv cov cafés. Ua 
tsaug rau SFTA tus Mary Alphonse Bradley Grant, muaj txog 6 
pab ntawm cov Parent Café pab pawg tau txais nyiaj mus ua 
peev pib lawv thawj qhov café, uas yog nthuav cov cafés mus 6 
lub county ntxiv hauv Wisconsin hauv xyoo 2017. Cov cafés 
nyob hauv qee cheeb tsam tau loj hlob muaj cov Spanish Parent 

Cafés thiab Inclusion Cafés rau cov niam txiv uas muaj cov me 
nyuam xav tau kev pab tshwj xeeb. 
 

Nyob Ruaj 

Txhua pab pawg uas ua tswv cuab coj cov cafés nyias muaj 
nyias daim phiaj npaj ua kom nyob ruaj mus tom ntej, tab si txoj 
kev nrhiav cov niam txiv los koom kom coob ntxiv thiab muab 
kev cob qhia rau lawv los mus coj cov cafés yogi b hqov tseem 
ceeb ua kom nws nyob ruaj mus tom ntej. Muaj txog 105 tus 
niam txiv/los yog cov neeg hauv tsev neeg tau txais kev cob qhia 
los ua cov tswv cuab coj cov Parent Café hosts, cafés mus tau 
zoo thiab loj hlob mus ntxiv hauv cov xyoos los tom ntej no. 
 

Tus Naj Npawb 

Nyob hauv 105 cov kev sib tham ntawm Parent Café, muaj tshaj 
ntawm 650 tus niam txiv thiab/los yog cov neeg hauv tsev neeg 
thiab ntau tshaj ntawm 1,200 me nyuam tau tuaj koom. Cov 
ntawv soj ntsuam qhia tias cov niam txiv txoj kev paub thiab to 
taub txog cov Kev Pov Thaiv (Protective Factors) loj tuaj ntxiv 
tom qab tau koom cov Parent Café. Qhov no ua rau pom tias 
cov niam txiv tsis yog tig los ua cov thawj coj xwb, lawv tseem 
kawm tau cov kev txawj los mus pab lawv cov me nyuam mus 
rau txoj kev zoo thiab paub txog lawv cov kev xaiv muab kev 
txhawb. SFTA txaus siab xav pom seb qhov kev coj ntawm 
Parent Cafés yav tom ntej yuav mus txog qhov twg. 
 
Mus saib SFTA lub website kom paub Parent Café cov sij hawm 
uas tau teem cia thiab lwm yam ntxiv. 
http://supportingfamiliestogether.org/families/support-your-family/  

http://supportingfamiliestogether.org/families/support-your-family/

Kev Noj Haus Muaj Txiaj Ntsim ntawm CACFP Pluas Noj Tshiab 

Western Region Economic Assistance (WREA) Consortium tau pib siv MyWIChildCare Ntu 1 thaum lub 10 Hlis (October) 2016. Lub 
Department of Children and Families (DCF) tau nug WREA cov kws zov me nyuam kom muab lus teb hais txog DCF txoj kev tawm 
tuaj mus qhia rau sawv daws paub, kev cob qhia, thiab cov kev pab txog qhov no. Nram qab no yog ib txhia uas peb tau hnov. Ua 
tsaug rau cov uas tau teb rau cov lus no lawm. Cov lus teb uas muab tau los no pab tau DCF zoo heev. DCF yuav nug cov niam txiv 
thiab cov kws zov me nyuam thoob plaws lub xeev hais txog MyWIChildCare hauv lub caij nplooj ntoos zeeg 2017. 

Cov lus teb tuaj ntawm WREA hais txog MyWIChildCare 

Tsis ntev los no tsoom fwv teb chaws United States Department 
of Agriculture (USDA) tau hloov cov cai (pib si txij lub 10 Hlis tim 
1, 2017) ntawm qhov kev pab cuam pluas noj Child and Adult 
Care Food Program (CACFP). Cov cai tshiab no yog ua kom 
ntseeg tau tias cov neeg koom rau hauv CACFP tau txais cov 
pluas noj uas zoo rau lub cev, tau noj ntau yam sib npaug thoob 
plaws rau hnub ntawd. 
 

Cov pluas noj tshiab no yog ua kom txoj kev noj haus ntawm 
cov pluas noj thiab cov khoom txom ncauj mus tau zoo nyob 
hauv CACFP cov chaw. Qhov no yog ua raws li Cov Lus Qhia 
Txog Kev Noj Haus Rau Tsoom Neeg Meskas (Dietary 
Guidelines for Americans), cov lus pom zoo kom ua tuaj ntawm 
National Academy of Medicine (yav tas los hu ua Institute of 
Medicine), thiab American Academy of Pediatrics. 
 

Raws li Cov Lus Qhia Txog Kev Noj Haus Rau Tsoom Neeg 
Meskas, txoj kev noj qab haus huv ntawm lub teb chaws no tau 
hloov ntawm kev noj cov khoom zoo tsis txaus, xws li tsis muaj 
cov vitamins A thiab C, mus rau kev muaj cov mob mus ntev tsis 
txawj zoo, muaj mob ntshav qab zib hom 2, thiab qee hom mob 
khees xaws. Cov Neeg Meskas noj tej khoom uas muaj piam 
thaj ntau, muaj roj, thiab ntsev. Thiab, li ntawm 75% ontawm 
Meskas cov khoom noj ces muaj zaub tsawg, muaj txiv hmab 
txiv ntoov thiab cov khoom uas muab mis nyuj ua tsawg. Qhov 
kawg, li ib ntawm peb tus me nyuam muaj ceeb thawj los yog 
rog hnyav dhau lawm, uas kheev vim yog los ntawm kev noj tej 
khoom tsis zoo rau lub cev thiab tsis muab lub cev qoj ua hauj 
lwm. 
 

Cov Lus Qhia Txog Kev Noj Haus Rau Tsoom Neeg Meskas 
xyoo 2015 muab tau tsib nqe lus taw qhia los mus txhawb txoj 
kev noj kom noj qab haus huv. Cov lus taw qhia muaj xws li: 

 Ua raws nraim li ib txoj kev noj tej 

khoom kom zoo thoob plaws lub 
neej 

 Noj cov khoom ntau yam uas muaj 

yam zoo rau lub cev 

 Noj cov khoom muaj calories kom 

tsawg thiab txhob ntxiv piam thaj 
thiab cov khoom rog, thiab noj 
ntsev kom tsawg 

 Hloov mus noj tej khoom noj thiab 

dej haus uas zoo rau lub cev dua 

 Txhawb txoj kev noj haus uas tsis 

muaj mob 
 

Qhov kev noj haus pluas tshiab no yuav pub rau cov me nyuam 
hauv cov chaw zov me nyuam uas koom rau hauv CACFP tau 
txais cov pluas noj uas muaj noob npleg whole grains kom ntau 
dua, tau noj ntau yam zaub thiab txiv hmab txiv ntoo ntau dua, 
muab cov kev xaiv yam uas muaj protei, thiab noj cov khoom 
muaj piam thaj thiab muaj roj kom tsawg dua qub. Cov kev pauv 
pluas noj rau cov mos liab yuav pab txhawb rau txoj kev muab 
niam mis pub tus me nyuam, thiab noj zaub thiab txiv hmab txiv 
ntoo thiab lwm yam khoom noj uas tsis muaj piam thaj kom ntau 
dua qub. Qhov kev noj haus tshiab no muab lub hauv paus los 
pab rau cov me nyuam tsim txoj kev nquag noj haus zoo rau lub 
cev thaum ntxov hauv lub neej. 
 

Yog hais tias koj yog ib tus kws zov me nyuam uas tam sim no 
tsis koom rau hauv CACFP es xav paub ntxiv qhov no, mus saib 
Wisconsin CACFP qhov webpage ntawm https://dpi.wi.gov/
community-nutrition/cacfp.  

https://dpi.wi.gov/community-nutrition/cacfp
https://dpi.wi.gov/community-nutrition/cacfp

